
哭扶雲妹

作者：袁杼　清

本作品收錄於《樓居小草》

其一

忽報瓊花折一枝，返瑰無術淚如絲。

鮑昭妹擅深閨秀，王霸妻兼令母儀。

黃土總成今日恨，綠牕剩有昔年詩。

異鄉姐妹空腸斷，難渡長江莫酒巵。

其二

為汝平生愛風雅，故拈拙句代椒漿。

九原添得女才子，一夕夢凉孤雁行。

桂嶺風烟生長地，西湖花桞舊遊場。

今朝望斷秋來月，定照吟魂返故鄉。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

